
Unha maqueta da Terra de 
Turonio abre o percorrido pola 
mostra que se presenta distribuída 
en 16 paneis informativos ancora-
dos nunha estruturas de madeira 
que lembran as cercas dos vellos 
curros, evocando no seu pé as 
marcas de ferro empregadas na 
identificación dos cabalos. 

Unha coidada selección de 
materiais e ferramentas relacio-
nadas co actividade gandeira 
axudan a comprender o mundo 
dos cabalos en liberdade. 

Unha mostra de banda dese-
ñada elaborada polo debuxan-
te Andrés Meixide explica con 
humor e fai asequible ao públi-
co máis novo a vida dos caba-

los en liberdade. 

Tres esculturas en bronce de 
Juan Oliveira completan o apar-
tado dedicado ao escultor tuden-
se dentro do apartado das artes, 
no que tamén se recolle un fermo-
so texto de Xosé Luís Méndez Fe-
rrín. 

Unha proxección audiovisual 
ofrece continuamente unhas fer-
mosas imaxes dos cabalos en liber-
dade na Terra de Turonio. 

Ademais, Ceibes no Monte ten 
unha ferramenta aberta á partici-
pación pública que é a páxina Web 
: www.ceibesnomonte.com 

Neste espazo virtual pódese ac-
ceder aos traballos realizados pola 
comunidade educativa  e tamén se 
poden achegar suxestións e pro-
postas.

A exposición

O proxecto “Ceibes no Monte” é un traballo 
interdisciplinar que aborda a realidade cultural do  
entorno do Instituto de Ensino Secundario Terra de 
Turonio do concello pontevedrés de Gondomar. O 
patrimonio cultural vencellado a esta comarca ten 
unha expresión asociada ao territorio que é o eixe 
vertebrador deste proxecto: os cabalos ceibes na 
Terra de Turonio. 

“Ceibes no Monte” é a mostra do proceso de 
inmersión educativa no patrimonio cultural que 
fomenta o desenvolvemento das competencias 
básicas no alumnado. Este patrimonio cultural ten a  
súa xénese nun marco xeográfico de referencia que 
conformou unha particular forma de ocupar o territo rio 
dando lugar a unha das manifestacións máis 

enraizadas na tradición dos habitantes da Terra de 
Turonio, a gandería cabalar en liberdade nos seu 
montes. O Instituto Terra de Turonio de Gondomar, 
presenta nesta exposición, montada no Museo do Pobo  
Galego ata o día 23, o traballo desenvolvido pola 
comunidade educativa: alumnado, profesorado, ANPA-
Miñor e Mancomunidade de Montes do Val Miñor. 

O coordinador do proxecto foi Santiago Veloso, prof esor 
e vicedirector do IES Terra de Turonio. Ao longo do  
curso escolar realizáronse diversas actividades que  
tiveron como finalidade a sensibilización e o 
coñecemento deste patrimonio cultural que agora se 
ofrece nesta mostra: debates con gandeiros e 
comuneiros, conferencias de veterinarios 
especializados, demostracións e charlas sobre o 

paso da andadura, saídas ao monte,  recollas de 
vocabulario, conferencias de escritores, visitas ao  
CREAG  ( Centro de Razas Equinas de Galicia ) e  ao 
Centro de Recursos Zooxenéticos de Galicia no Pazo 
de San Fiz- Ourense, entrevistas a gandeiros e 
comuneiros, gravacións audiovisuais, charlas con 
arqueólogos, montas a cabalo, estudo e marcaxe dos 
“roteiro das burras”... 

Ceibes no monte

